
Rhagair y gweinidog

Julie James AS  
Y Gweinidog Newid Hinsawdd

Fel y dywedwyd yn Cymru Sero Net, mae’n hanfodol bod y 2020au’n ddegawd 

o weithredu dros yr hinsawdd� Bydd yn golygu gwneud penderfyniadau 

mawr i leihau’n cyfraniad at dwymo’r ddaear� A rhaid prysuro’n camau i 

gefnu ar ein dibyniaeth ar danwydd ffosil ac adeiladu cymdeithas decach a 

gwyrddach� 

Mae lleihau’r galw, arbed ynni a’r economi gylchol i gyd yn rhannau sylfaenol o’n cynllun lleihau 
allyriadau, Cymru Sero Net.  Bydd ysgwyddo’r cyfrifoldeb gyda’n gilydd am weddnewid maes ynni 
ein helpu i wireddu’n huchelgais i leihau’r galw am ynni a hefyd cynyddu cyfran yr ynni yng Nghymru 
a ddaw o ffynonellau ynni. 

Mae’r adroddiad yn disgrifio’r arbedion rydym eisoes wedi’u gwneud, yn enwedig mewn diwydiant. 
Er hynny, mae camau mawr eto i’w cymryd ledled cymdeithas ac mae gennym oll ran i’w chwarae 
trwy ddefnyddio llai o ynni a defnyddio ynni adnewyddadwy. 

Bydd trydaneiddio trafnidiaeth, gwresogi a diwydiant yn rhan bwysig hefyd o’r newid yn ein defnydd 
o ynni dros y cyfnod hyd at 2050, a rhagwelwn hefyd rôl allweddol i hydrogen fel cyfrwng ar gyfer 
storio a chludo ynni.  Mae gennym raglenni ar draws Llywodraeth Cymru i hybu’r newid hwn law 
yn llaw â’n hymdrechion i gynhyrchu mwy o ynni adnewyddadwy i gwrdd â galw sy’n cynyddu. 

Bydd yr adroddiad hwn ac adroddiadau Defnydd o Ynni yng Nghymru yn y dyfodol yn edrych ar 
gyfraniad ynni ar ein taith tuag at gymdeithas fwy effeithiol, cylchol a charbon sero.

Lee Waters AS   
Y Dirprwy Weinidog Newid Hinsawdd

Cyflwyniad

Mae’r adroddiad hwn:

• Wedi casglu data o amrywiaeth eang o ffynonellau sydd ar gael i’r cyhoedd, yn ogystal â data a 
ddarparwyd gan drydydd partïon allweddol

• Wedi defnyddio’r un diffiniadau o ddefnydd o ynni ag a welir yn adroddiad Cymru Sero Net - 
Cyllideb Garbon 2 (2021 i 2025) gan Lywodraeth Cymru (darllenwch yr adran ar y fethodoleg i 
gael rhagor o fanylion)

• Wedi astudio’r defnydd o ynni yn ôl math o danwydd, yn ôl sector ac ym mhedwar rhanbarth 
Cymru - Dinas-Ranbarth Bae Abertawe, Prifddinas-Ranbarth Caerdydd, y Canolbarth a’r Gogledd

• Yn cynnwys dadansoddiad a sylwebaeth ar amrywiadau o ran y 

 defnydd o ynni dros amser, ar lefel genedlaethol ac isgenedlaethol

Defnydd o danwydd a ddadansoddwyd:

  Trydan         Cynnyrch Petrolewm 

  Nwy Naturiol         

  Glo          Bio-ynni a Gwastraff

Y Gogledd

Y Canolbarth

Dinas-Ranbarth 
Bae Abertawe

Prifddinas-Ran-
barth Caerdydd

Mae’r adroddiad Defnydd o Ynni yng Nghymru (Ail Rifyn) yn rhoi cipolwg ar 

sut cafodd ynni ei ddefnyddio yng Nghymru yn 2020, a sut mae’r defnydd 

hwn wedi amrywio dros amser� Pwrpas yr adroddiad yw rhoi darlun cywir a 

chlir i Lywodraeth Cymru o’r defnydd o ynni er mwyn helpu’r gwaith o lunio 

polisïau� 

Mae ystadegau isgenedlaethol BEIS ar y defnydd o ynni, ynghyd â dadansoddiad data ychwanegol, 
wedi cael eu defnyddio i archwilio’r defnydd o ynni yng Nghymru, ac mae’r data hwnnw ar y defnydd 
o ynni yn cael ei gyflwyno yn ôl defnydd terfynol, sector, math o danwydd ac ardal ddaearyddol. 
Mae’r adroddiad hwn yn defnyddio’r data diweddaraf sydd ar gael ym mhob achos, ac felly’n rhoi 
sylw i’r cyfnod rhwng 2019 a 2021. 

Rhwng 2005 a 2019, roedd cyfanswm yr ynni a ddefnyddiwyd yng Nghymru wedi gostwng o 
gyfanswm o 109.9 TWh yn 2005 i 92.8 TWh yn 2019: 16% o ostyngiad dros gyfnod o 14 mlynedd. 
Er bod pob un o bedwar rhanbarth Cymru wedi bod yn defnyddio llai o ynni, yn Ninas-Ranbarth Bae 
Abertawe y gwelwyd y gostyngiad mwyaf, a hynny oherwydd newidiadau yn y defnydd diwydiannol 
o ynni fwy na thebyg.

Tanwyddau wedi’u 
Gweithgynhyrchu 



Yn 2019, roedd cyfanswm yr ynni a ddefnyddiwyd ledled Cymru yn dod i 

92�8 TWh� Mae hyn 16% yn llai nag yn 2005 – 2% yn fwy na Lloegr dros yr 

un cyfnod� Fodd bynnag, ar ddiwedd degawd 2000 a dechrau degawd 2010 y 

digwyddodd y rhan fwyaf o’r gostyngiad hwn; rhwng 2013 a 2019, 5% oedd 

y gostyngiad yng nghyfanswm yr ynni a ddefnyddiwyd, o’i gymharu â 15% 

yn y saith mlynedd flaenorol� 

Mae 62% o’r ynni a ddefnyddir yng Nghymru yn darparu gwres i gartrefi, busnesau a diwydiant1 – 

mae hyn yn cynnwys trydan a ddefnyddir at ddibenion gwresogi. Trafnidiaeth yw’r ail gategori sy’n 

defnyddio’r mwyaf o ynni, sef 23.4 TWh. Y trydydd categori, sy’n ymwneud â defnydd cyffredinol, yw 

trydan a ddefnyddir at ddibenion heblaw gwres – sy’n cynnwys teclynnau, goleuadau a pheiriannau 

coginio wedi’u pweru gan trydan – ac mae’n cynrychioli tua 9% o’r ynni a ddefnyddir yng Nghymru. 

Mae pedwerydd categori, sy’n ymwneud â diben ‘arall’, yn cynrychioli defnydd annomestig o 

danwyddau fel petrolewm at ddibenion diwydiannol neu amaethyddol.

Ynni blynyddol yng nghymru wedi’i ddadansoddi yn ôl defnydd, 2019 (TWh)

Ffynhonnell y data: 1, 11

Mathau o ddefnydd ynni

1 Yn seiliedig ar ddadansoddiad Regen o gategorïau tanwydd gwresogi. 

Datblygu Cartrefi yn Orsafoedd Pŵer 

Mae’r prosiect Datblygu Cartrefi yn Orsa-
foedd Pŵer yn rhaglen arloesol sy’n cael ei 
harwain gan Gyngor Bwrdeistref Sirol Cas-
tell-nedd Port Talbot, i hwyluso integreiddio 
dyluniad a thechnoleg ynni effeithlon mewn 
cartrefi newydd a chartrefi ôl-osod ar draws 
y rhanbarth2. Nod y fenter yw profi hyfywedd 
a manteision cartrefi sy’n ynni effeithlon, llei-
hau allyriadau carbon, trechu tlodi tanwydd, 
a chynorthwyo trigolion i arbed arian ar eu 
biliau ynni.

Wedi i’r achos busnes gael ei gymeradwyo ym Mehefin 2020 gyda chefnogaeth gan y pedwar 
awdurdod lleol yn Ninas-Ranbarth Bae Abertawe, bydd y rhaglen yn cael ei gweithredu dros y 5 
mlynedd nesaf gyda 7,000 o gartrefi presennol a 3,300 o dai newydd yn elwa o’r gefnogaeth3.
Daw’r cyllid gan Fargen Ddinesig Bae Abertawe, se-f portffolio buddsoddiad £1.3 biliwn, gyda 
chyllid gan Lywodraeth Cymru a Llywodraeth y DU yn ogystal â’r sector cyhoeddus a phreifat. 
Yn ychwanegol, mae yna uchelgais o fewn y prosiect i ddatblygu cadwyn gyflenwi grefftus 
ranbarthol a gweithredu mewn modd safonol, gan arddangos hyfywedd y cysyniad i weddill 
Cymru a chynorthwyo i greu diwydiant newydd yn Ninas-Ranbarth Bae Abertawe.

Mae gwaith ôl-osod mewn 6 byngalo yng Nghraigcefnparc yn Abertawe wedi’i gyflawni’n 
barod, gan arwain at filiau mor isel â £1 yr wythnos yn Ebrill 2020. Mae paneli solar i gyn-
hyrchu trydan a phympiau gwres o’r ddaear ar gyfer gwres a dŵr poeth wedi’u gosod yn y 
byngalos hyn a oedd yn arfer dibynnu ar LPG, olew a thrydan i’w gwresogi. Yn y cyfamser 
mae’r mesurau effeithlonrwydd ynni sy’n cael eu gweithredu yn cynnwys rendro wal wedi ei 
inswleiddio a ffenestri gwydr triphlyg. Y gost ar gyfer y gwaith fesul tŷ yw oddeutu £55,000.  
per house. 

Credyd am y llun: Richard Youle

2 Fargen Dinas Bae Abertawe, 2020  www.swanseabaycitydeal.wales/news/regional-approval-for-homes-as-pow-
er-stations-project/

3 Dinas Bae Abertawe Cydbwyllgor, 2020  www.democracy.swansea.gov.uk/documents/s65927/10%20-%20
Homes%20as%20Power%20Stations%20Business%20Case.pdf?LLL=0

https://www.swanseabaycitydeal.wales/news/regional-approval-for-homes-as-power-stations-project/
https://www.swanseabaycitydeal.wales/news/regional-approval-for-homes-as-power-stations-project/
https://democracy.swansea.gov.uk/documents/s65927/10%20-%20Homes%20as%20Power%20Stations%20Business%20Case.pdf?LLL=0
https://democracy.swansea.gov.uk/documents/s65927/10%20-%20Homes%20as%20Power%20Stations%20Business%20Case.pdf?LLL=0

Defnydd o ynni fesul

I gyd-fynd â’r llwybrau sectoraidd a archwiliwyd yn Ail Gyllideb Garbon 

Llywodraeth Cymru, mae’r dadansoddiad sectoraidd ar gyfer Defnydd o Ynni 

yng Nghymru (2il Rifyn) wedi cael ei rannu’n bum sector: defnydd domestig, 

trafnidiaeth, diwydiant, masnachol, ac amaethyddiaeth�

O blith y sectorau hyn, diwydiant sydd wedi bod yn defnyddio fwyaf o ynni yng Nghymru a hynny’n 
gyson, gan gynrychioli 37% o’r holl ddefnydd yn 2019. A dweud y gwir, amcangyfrifir bod diwydiant 
yn defnyddio mwy o ynni na’r holl ynni a ddefnyddir mewn adeiladau (rhai preswyl a masnachol 
gyda’i gilydd). Fodd bynnag, mae’r defnydd o ynni at ddibenion diwydiannol wedi gostwng 26% ers 
2005, pan oedd yn cynrychioli dros 40% o’r ynni a ddefnyddiwyd yng Nghymru. 

Defnydd o ynni yng Nghymru (TWh/yr)

Blwyddyn Trafnidiaeth Domestig Masnachol Diwydiannol Amaethyddiaeth Cyfanswm

2005 22.3 30.8 6.5 47 3.3 109�9

2013 22.1 25.7 5.6 40.7 3 97�1
2019 23.4 25.6 5.4 34.7 3.7 92�8

At ei gilydd, mae tri o’r pum sector wedi bod yn defnyddio llai o ynni ers 2005 – defnydd domestig, 
masnachol a diwydiant. Ar y llaw arall, roedd y sectorau amaethyddiaeth a thrafnidiaeth wedi 
defnyddio mwy o ynni yn 2019 na 2005. Bach yw cyfran amaethyddiaeth o’r ynni a ddefnyddir 
yng Nghymru (llai na 4%), ond mae trafnidiaeth yn cynrychioli chwarter yr ynni a ddefnyddir yng 
Nghymru, ac roedd y defnydd yn y sector hwnnw wedi cynyddu 5% rhwng 2005 a 2019. 

Defnydd o ynni yng Nghymru  (TWh/yr) 

Ffynhonnell y data: 1

Allyriadau CO2 o’r ynni a ddefnyddir i Gymru

Mae data BEIS4 yn amcangyfrif mai cyfanswm allyriadau defnydd ynni yn 2019 oedd 24 Mt 
CO2 – amcangyfrifir bod 42% o hyn o ddiwydiant, 26% o drafnidiaeth ac 20% o ddefnydd 
domestig. 

Mae’n ddisgwyliedig bod allyriadau o ddefnydd ynni yn cyfrannu at oddeutu 62% o gyfanswm 
allyriadau yng Nghymru, wrth gymharu’r ffigwr BEIS hwn gyda’r ffigwr cyfanswm allyriadau yn 
6ed Cyllideb Garbon y Pwyllgor Newid Hinsawdd5  (39 Mt CO2).

Allyriadau o ddefnydd ynni gan y sector yng nghymru, 2019 

Ffynhonnell y data: BEIS4

Defnydd o ynni fesul sector, 2005 i 2019 (TWh) 
Ffynhonnell y data: 1

4 Ystadegau cenedlaethol allyriadau carbon deuocsid llywodraeth leol a rhanbarthol y DU: 2005 i 2009, 2021 
https://www.gov.uk/government/statistics/uk-local-authority-and-regional-carbon-dioxide-emissions-national-statis-
tics-2005-to-2019

5 y Pwyllgor Newid Hinsawdd, 2020  https://www.theccc.org.uk/publication/sixth-carbon-budget/

https://www.gov.uk/government/statistics/uk-local-authority-and-regional-carbon-dioxide-emissions-national-statistics-2005-to-2019
https://www.gov.uk/government/statistics/uk-local-authority-and-regional-carbon-dioxide-emissions-national-statistics-2005-to-2019
https://www.theccc.org.uk/publication/sixth-carbon-budget/

Trafnidiaeth
Mae’r defnydd o ynni ar gyfer trafnidiaeth ffyrdd a rheilffyrdd yng Nghymru wedi aros yn gymharol 
gyson dros y degawd diwethaf, gyda 23.4 TWh yn cael ei ddefnyddio yn 2019, o’i gymharu â 22.3 
TWh yn 20056. Roedd y defnydd wedi bod yn gostwng yn raddol ers 2007, ond dechreuodd y 
lefelau gynyddu eto o 2013 ymlaen, gan gyrraedd uchafbwynt newydd o 23.7 TWh yn 2018, fel 
rhan o batrwm a welir ar draws y DU. Wrth i’r defnydd barhau i ostwng mewn sectorau eraill, mae 
trafnidiaeth yn cynrychioli cyfran gynyddol o gyfanswm yr ynni a ddefnyddir yng Nghymru, gan godi 
o 20% yn 2005 i 25% yn 2019. Mae hyn yn llai nag ar gyfer y DU drwyddi draw, wrth i gyfran y 
sector trafnidiaeth o gyfanswm yr ynni a ddefnyddir gynyddu o 26% yn 2005 i 31% yn 2019. 

Mae’r defnydd o ynni ar gyfer trafnidiaeth ar ei uchaf mewn ardaloedd trefol fel Caerdydd a 
Chasnewydd. Fodd bynnag, yng Ngheredigion (17%), Sir Benfro (14%) a Sir Gaerfyrddin (13%), sy’n 
ardaloedd gwledig eu natur, y gwelwyd y twf cyflymaf o ran y defnydd o ynni ar gyfer trafnidiaeth 
rhwng 2005 a 2019.

Defnydd ar gyfer trafnidiaeth fesul blwyddyn
Ffynhonnell y data: 1

6 Nid yw hedfan, llongau a thrydan ar gyfer trenau a cheir yn cael eu cynnwys yn y setiau data yma 

Trydaneiddio Trafnidiaeth yng Nghymru

Ar ddiwedd 2021, amcangyfrifwyd bod 14,600 o gerbydau trydan yng Nghymru, gan gynnwys 
dros 9,100 o Gerbydau Trydan Batri a bron i 5,500 o Gerbydau Trydan Hybrid Plygio i Mewn. 
Roedd cyfradd gwerthiant cerbydau trydan yng Nghymru wedi cynyddu’n ddramatig yn 2021, 
yn enwedig ar gyfer Cerbydau Trydan Batri, sydd – yn ôl yr amcangyfrifon – wedi dyblu bron 
mewn nifer dros y flwyddyn diwethaf.

Yn ôl amcangyfrif ‘senario cytbwys’ Chweched Gyllideb Garbon y Pwyllgor ar Newid Hinsawdd 
(Rhagfyr 2020), i gyrraedd sero net mae angen i allyriadau trafnidiaeth arwyneb Cymru ostwng 
tua 70% i 32 MtCO2e erbyn 2035, ac i tua 1 MtCO2e erbyn 20507. Mae gan gerbydau trydan 
rôl hollbwysig i’w chwarae o ran lleihau allyriadau trafnidiaeth, a bydd angen i’r gwerthiannau 
barhau i gynyddu’n gyflym o un flwyddyn i’r llall.  

Amcangyfrifir bod yr 14,600 o gerbydau trydan yng Nghymru wedi cynyddu’r galw am trydan 
tua 27 GWh bob blwyddyn, gan arwain at ostyngiad o ryw 90 i 140 GWh yn y galw am be-
trolewm, gan ddibynnu ar y nifer a’r mathau o gerbydau a oedd wedi cael eu newid am gerby-
dau trydan. Gan fod cerbydau trydan yn effeithlon iawn o’u cymharu â cherbydau tanwydd 
ffosil, bydd y gostyngiad cysylltiedig yn y defnydd o betrolewm yn fwy o lawer na’r cynnydd yn y 
galw am trydan, y mae’n rhaid ei ddiwallu â thrydan adnewyddadwy er mwyn lleihau allyriadau 
cymaint ag y bo modd. 

Yn ôl yr amcangyfrif, mae nifer y cerbydau trydan batri newydd a gofre-
strwyd yng nghymru yn 2021 bron cymaint â’r holl flynyddoedd blaenorol 
gyda’i gilydd.

Ffynhonnell y data: 15

7 y Pwyllgor Newid Hinsawdd, 2020; https://www.theccc.org.uk/publication/sixth-carbon-budget/

https://www.theccc.org.uk/publication/sixth-carbon-budget/

Domestig
Rhwng 2005 a 2015 roedd y defnydd domestig wedi bod yn gostwng ledled Cymru, gan gyrraedd 

isafbwynt o 24.7 TWh – 20% o gynnydd o 30.8 TWh yn 2005. Fodd bynnag, mae’r defnydd wedi 

cynyddu ychydig eto ers 2015, gan gyrraedd 25.6 TWh yn 2019. 

Defnydd domestig fesul blwyddyn
Ffynhonnell y data: 1

Mae’r ffactorau dylanwadol yn cynnwys 

newidiadau yn y boblogaeth – roedd poblogaeth 

Cymru wedi cynyddu 6% rhwng 2005 a 2019.  

I wrthbwyso hynny, bydd y buddsoddiadau 

mewn effeithlonrwydd ynni ac effeithlonrwydd 

gwres wedi helpu i leihau’r galw am wres. 

Mae canran gyfartalog yr anheddau sydd â 

Thystysgrif Perfformiad Ynni Band ‘C’ neu uwch 

ar draws awdurdodau lleol Cymru wedi bod yn 

cynyddu’n araf ers 2016, o 34% i bron i 36%. 

Mewn cymhariaeth, mae cyfartaledd Cymru a 

Lloegr wedi aros ar 40.8%.

Nwy yw’r tanwydd sy’n dal i gael ei ddefnyddio 

fwyaf gan adeiladau domestig, gan fod systemau 

gwresogi sy’n defnyddio nwy mor gyffredin, 

er bod ei gyfran o’r cymysgedd tanwydd wedi 

gostwng o 65% yn 2005 i 57.5% yn 2019. 

Bio-ynni sydd wedi llenwi’r rhan fwyaf o’r bwlch 

yma – roedd yn cynrychioli 2% o’r tanwydd 

domestig a oedd yn cael ei ddefnyddio yn 2005 

ond mae’r gyfran hon wedi codi i 8.5% yn 2019.

Mae tri awdurdod lleol mwyaf poblog Cymru 

– Caerdydd, Rhondda Cynon Taf ac Abertawe 

– yn cynrychioli 27% o boblogaeth Cymru, ac 

roedden nhw’n cynrychioli bron i 25% o’r holl 

ddefnydd domestig yn 2019 (2. 4 TWh, 1.97 

TWh ac 1.94 TWh yn y drefn honno). Er mai 

Caerdydd sydd â’r ail ganran uchaf o anheddau 

sydd â Thystysgrif Perfformiad Ynni Band ‘C’ neu 

uwch o’r holl awdurdodau lleol yng Nghymru 

(46.2% yn 2020, yn ail i ddim ond Casnewydd 

gyda 49.6%), dyma yw’r awdurdod lleol 

mwyaf poblog hefyd, gyda phoblogaeth o dros 

369,000, sy’n egluro’r lefelau uchel o ddefnydd 

domestig o ynni.

Masnachol
Mae defnydd masnachol o ynni yn cynrychioli gweithgarwch yn y sector cyhoeddus a’r sector pre-

ifat y tu hwnt i ddiwydiant, fel addysg, gwasanaethau cyhoeddus neu fanwerthu. Mae’r defnydd 

o ynni yn y sector hwn wedi amrywio rhwng 2005 a 2019, gan gyrraedd isafbwynt o 5.3 TWh yn 

2015 cyn dechrau cynyddu eto. Llwyddwyd i sicrhau 17% o ostyngiad rhwng 2005 a 2019: o 6.5 

TWh i 5.4 TWh. Er bod hyn yn deillio’n rhannol o brosiectau ôl-osod, newid mewn ymddygiad a 

gwelliannau eraill i effeithlonrwydd ynni, mae graddfa’r newid yn awgrymu ffactorau dylanwadol 

eraill, fel newidiadau i’r economi. 

Defnydd masnachol fesul blwyddyn

Ffynhonnell y data: 1

Mae’r crynodiad mwyaf o ddefnydd masnachol yn gysylltiedig â’r ardaloedd mwyaf trefol: Caerdydd, 

Abertawe a Chasnewydd. Mae’r defnydd wedi gostwng er bod nifer y swyddi yn y sector hwn wedi 

cynyddu ledled Cymru. Mae nifer y swyddi masnachol cyffredinol wedi cynyddu 12% ers 2005, 

yn fwyaf sylweddol yn yr is-sector gweithgareddau proffesiynol, gwyddonol a thechnegol – fel y’i 

diffinnir gan BEIS – sydd wedi cynyddu 59% ers 2005. 

Mae’r sector masnachol yn gyson wedi cynrychioli 6% o gyfanswm yr ynni a ddefnyddir yng 

Nghymru, sy’n ffigur tebyg i’r hyn a welir ar draws y DU (5%).

Roedd y defnydd o trydan yn cynrychioli 42% o’r holl ynni masnachol a ddefnyddiwyd yn 2019, 

sy’n golygu mai trydan yw’r prif danwydd. Mae’r gyfran hon wedi aros yn gyson ers 2005, ac mae’r 

defnydd o nwy wedi gostwng 10%, sy’n golygu mai nwy yw’r ail danwydd mwyaf cyffredin. Bio-

ynni a gwastraff sydd wedi llenwi’r bwlch yma, wrth i’r defnydd gynyddu 12% ers 2005, gyda’r 

rhan fwyaf ohono’n cael ei gyflenwi i ateb y galw am wres – er enghraifft, drwy foeleri biomas.

Commercial

Ffynhonnell y data: 1

Ffynhonnell y data: 1

Diwydiannol
Yn y sector diwydiant yng Nghymru y gwelwyd y gostyngiad mwyaf o ran defnyddio ynni ers 2005, 
gyda 26% o ostyngiad o 47 TWh yn 2005 i 34.7 TWh yn 20198. Llai o weithgarwch diwydiannol 
sy’n rhannol wedi achosi’r gostyngiad hwn yn nefnydd ynni’r sector diwydiant, ond mae proses gy-
nhyrchu fwy effeithlon hefyd yn cyfrannu at hynny. Mae cyfran y sector diwydiannol o gyfanswm yr 
ynni a ddefnyddir wedi gostwng ar draws y DU, o 35% yn 2005 i 30% yn 2019.

8 Rhaid nodi, fodd bynnag, nad yw rhai o’r defnyddwyr diwydiannol mwyaf o nwy yng Nghymru wedi’u cynnwys yn y 
setiau data a ddadansoddwyd ar gyfer yr adroddiad hwn, oherwydd sensitifrwydd masnachol. Mae’r defnydd o nwy i 
gynhyrchu ynni hefyd wedi’i eithrio, yn unol â’r rhan fwyaf o ystadegau’r llywodraeth.

Er bod nifer y swyddi yn yr holl sectorau 
diwydiant wedi gostwng tua 5% yng Nghymru 
ers 2005, yn y diwydiant gweithgynhyrchu y 
gwelwyd y gostyngiad mwyaf. Mae nifer o 
sectorau diwydiannol eraill wedi gweld cynnydd 
sylweddol yn y gweithlu, fel y sector cynhyrchu 
trydan, nwy, stêm ac aerdymheru, a’r cyflenwad 
dŵr; y sector carthffosiaeth, rheoli gwastraff a 
gweithgareddau adfer – fel y mae’r naill a’r llall 
yn cael eu diffinio gan BEIS – sydd wedi cynyddu 
144% a 60% yng Nghymru, yn y drefn honno.

Mae’r defnydd o betrolewm at ddibenion 
diwydiannol ledled Cymru wedi gostwng dros 
40% ers 2005, gan gynrychioli dim ond 29% 
o’r cymysgedd tanwydd diwydiannol yn 2019. 
Roedd nwy, yr ail danwydd a ddefnyddiwyd 
fwyaf yn 2005, yn cynrychioli llai nag un rhan 
o bump (18%) o’r defnydd diwydiannol o ynni 
yn 2019. Ar y llaw arall, mae mwy o danwydd 
wedi’i weithgynhyrchu yn cael ei ddefnyddio, 
ac erbyn hyn mae’n cynrychioli bron i chwarter 
(23%) o’r holl ddefnydd diwydiannol o ynni. 

Defnydd diwydiannol fesul blwyddyn
Ffynhonnell y data: 1

Diwydiant a Chlwstwr Diwydiannol De Cymru

Er gwaethaf y gostyngiadau mewn gweithgaredd diwydiannol, mae diwydiant yn parhau i fod 

yn rhan bwysig o economi a hunaniaeth Cymru. Er mai dim ond 4.73% o boblogaeth y DU 

sy’n byw yng Nghymru, roedd cwmnïau yng Nghymru wedi cynhyrchu 18.8% o allyriadau car-

bon prif ddiwydiannau’r DU9. Tra bo’r gostyngiad mewn gweithgynhyrchu a gwelliannau o ran 

effeithlonrwydd ynni wedi arwain at ostyngiad mewn defnydd ynni, mae diwydiant yn cael ei 

adnabod yn eang fel sector heriol i’w ddatgarboneiddio.

Yn 2021 cyhoeddwyd bod prosiect Clwstwr 

Diwydiannol De Cymru (CDDC) wedi cael 

£20 miliwn o gyllid gan Innovate UK i barhau 

gydag archwilio cynlluniau datgarboneiddio 

a’r seilwaith angenrheidiol ar gyfer economi 

hydrogen De Cymru. Mae sefydliadau o’r 

sector diwydiannol, academaidd, cyfreithiol, 

cyhoeddus a phreifat ar draws y rhanbarth 

yn ymwneud â’r prosiect, gan weithio tuag 

at greadigaeth parth diwydiannol allyriadau   

sero net10.

Sir Benfro sy’n defnyddio fwyaf o ynni at 

ddibenion diwydiannol, gan gynrychioli 29% 

o gyfanswm y defnydd diwydiannol o ynni yng 

Nghymru yn 2019. Sir Benfro oedd yn gyfrifol 

am 70% o’r holl gynhyrchion petrolewm a 

ddefnyddiwyd yng Nghymru yn 2019, ac roedd 

yn ail i Gastell-nedd Port Talbot yn unig ar gyfer 

tanwyddau wedi’u gweithgynhyrchu, fel golosg. 

Defnydd blynyddol o ynni 

diwydiannol yn ôl ardal awdurdod 

lleol, 2019
Ffynhonnell y data: 1

Credyd am y llun: RWE – Gorsaf Bŵer Penfro

9 BBC newyddion, 2021  www.bbc.co.uk/news/uk-wales-58817328

10 Tata Steel, 2021  www.tatasteeleurope.com/corporate/news/next-phase-of-project-to-decarbonise-industry-in-
south-wales-receives-funding

https://www.bbc.co.uk/news/uk-wales-58817328
https://www.tatasteeleurope.com/corporate/news/next-phase-of-project-to-decarbonise-industry-in-sout
https://www.tatasteeleurope.com/corporate/news/next-phase-of-project-to-decarbonise-industry-in-sout

Amaethyddiaeth
Fel sector, mae amaethyddiaeth yn gyson wedi cynrychioli tua 3 i 4% o’r defnydd blynyddol o ynni 
yng Nghymru ers 2005. Fodd bynnag, mae’r defnydd wedi bod yn cynyddu yn y sector hwn ers 
2011, fel rhan o batrwm a welir ar draws y DU.  

Mae’r sector amaethyddol yn cael ei ystyried yn sector heriol i’w ddatgarboneiddio, gyda phetrolewm 
yn cynrychioli dros hanner yr ynni a ddefnyddiwyd (55%) yn 2019, yn hytrach na thanwyddau mwy 
cynaliadwy. Yn ôl gwaith modelu Llwybr Sero Net Cytbwys Chweched Gyllideb Garbon y Pwyllgor ar 
Newid Hinsawdd, dim ond traean o ostyngiad fydd yn yr allyriadau CO2 amaethyddol yng Nghymru 
erbyn 2050.

Awdurdodau lleol Ceredigion, Powys, Sir Gaerfyrddin a Sir Benfro, sy’n ardaloedd gwledig eu natur, 
sy’n defnyddio fwyaf o ynni at ddibenion amaethyddiaeth. Oherwydd eu gweithgarwch ffermio da 
byw, mae galw cymharol uchel am danwyddau ffermio yn yr ardaloedd hyn.

Defnydd ar gyfer amaethyddiaeth fesul blwyddyn
Ffynhonnell y data: 1

Astudiaeth achos - Rhanbarth Gogledd Cymru

Coleg Cambria Llysfasi

Mae canolfan ffermio sero net £15 miliwn 
yn cael ei datblygu yn Rhuthun, sir Ddinbych, 
mewn partneriaeth ag Uchelgais Gogledd 
Cymru – cydweithrediad rhwng chwe chyn-
gor, dwy brifysgol, dau goleg a chynrychiol-
wyr o’r sector preifat yn y rhanbarth11. Wedi 
ei ariannu’n rhannol gan Lywodraeth y DU a 
Llywodraeth Cymru, mae Fferm Sero Net Lly-
sfasi yn cael ei ddatblygu fel rhan o’r Fargen 
Twf, sef rhaglen sy’n cyllido nifer o sectorau 
gan gynnwys ynni carbon isel ac amaethyd-
diaeth.

Bydd y prosiect yn cael ei gynnal dros gyfnod 
o 15 mlynedd a’r nod yw cynnig gwybodaeth 
a hyfforddiant ynglŷn â sut gellir defnyddio technolegau arloesol a strategaethau rheoli tir i lei-
hau allyriadau a chynyddu bioamrywiaeth. O fewn hyn y gobaith yw rhoi cymorth ychwanegol 
i gynhyrchu ynni adnewyddadwy ar ffermydd i archwilio ffyrdd naturiol o storio carbon. Yr am-
canion sylfaenol yw trosglwyddo gwybodaeth i’r gymuned leol, yn ogystal â datblygu cyfleoedd 
newydd ar gyfer integreiddio’r gadwyn gyflenwi a modelau busnes rhanbarthol cynaliadwy yn 
yr ardal12. 

Yn ymarferol, gobaith y fenter yw y bydd y gwaith yn creu 40 prosiect ynni adnewyddadwy o 
fewn pum mlynedd, yn ogystal â throsglwyddo gwybodaeth i o leiaf 500 o fusnesau ac aelo-
dau’r gymuned. Mae’r achos busnes nawr yn cael ei ddatblygu gyda’r gobaith y bydd y prosiect 
yn gwbl weithredol o 2025.

Dyma gam hanfodol i Undeb Cenedlaethol yr Amaethwyr (NFU) i gyflawni eu huchelgais sef 
amaethyddiaeth net sero yng Nghymru erbyn 2040, ac i Gymru gyrraedd targed ehangach 
2050, gyda rheolaeth dros amaethyddiaeth a thir yn cynrychioli 14% o allyriadau nwyon tŷ 
gwydr ar hyn o bryd13.

11 GOV.UK, 2020  www.gov.uk/government/news/uk-government-signs-north-wales-growth-deal.cy

12 Uchelgais Gogledd Cymru  www.ambitionnorth.wales/agri-food-and-tourism/llysfasi-net-zero-farm/

13 Newyddion Busnes Cymru, 2021  www.businessnewswales.com/new-net-zero-farm-approved/

Credyd am y llun: 

Coleg Cambria 

Llysfasi

https://www.gov.uk/government/news/uk-government-signs-north-wales-growth-deal.cy
https://uchelgaisgogledd.cymru/bwyd-amaeth-a-thwristiaeth/fferm-sero-net-llysfasi/
https://businessnewswales.com/new-net-zero-farm-approved/


Mae cyfran pob tanwydd yn y cymysgedd tanwydd wedi aros yn weddol 

gyson ers 2005�

Y newid mwyaf amlwg mewn defnydd o ynni fesul tanwydd yw’r 5% o gynnydd yn y defnydd o 
fio-ynni a gwastraff, o 5.6 TWh yn 2019 i 1.7 TWh yn 2005. Mae glo yn gyson wedi cynrychioli 
cyfran fach (2%) o’r cymysgedd tanwydd ac, er bod y defnydd wedi gostwng o 2 TWh yn 2005 i 1.8 
TWh yn 2019, mae’r ffaith ei fod yn dal yn bresennol yn awgrymu ei bod yn anodd rhoi’r gorau i’w 
ddefnyddio’n llwyr yng Nghymru. Roedd cyfran nwy yn y cymysgedd tanwydd wedi gostwng 5% 
rhwng 2005 a 2019, ond ar ôl petrolewm dyma’r ail fath o danwydd sy’n cael ei ddefnyddio fwyaf 
yn y cymysgedd tanwydd. 

Mae’r defnydd domestig ac annomestig o ynni wedi gostwng ers 2005, gyda llai o ddefnydd 
domestig o nwy ac o gynnyrch petrolewm annomestig yn brif ffactorau sy’n ysgogi’r newid.

Defnydd cyfanswm o ynni fesul math o danwydd yng Nghymru, 2005 a 2019
Ffynhonnell y data: 1

Defnydd annomestig o ynni fesul 

math o danwydd yng Nghymru
Ffynhonnell y data: 1

Defnydd domestig o ynni fesul math 

o danwydd yng Nghymru
Ffynhonnell y data: 1

Nwy
Cafodd cyfanswm o 24.6 TWh o nwy ei ddefnyddio yng Nghymru yn 202014, gyda 
14.9 TWh yn cael ei ddefnyddio at ddibenion domestig yn 2020, a 9.7 TWh ar gyfer 
defnydd annomestig. Fel cyfran, mae’r gymhareb defnydd domestig o ynni i ddefnydd annomestig 
o ynni yng Nghymru wedi aros yn gyson, gyda 60% yn cael ei ddefnyddio ar gyfer gwresogi lle 
domestig, coginio a dŵr poeth15.

O ran tanwydd, nwy sydd wedi gostwng fwyaf 
o ran ei ddefnydd yng Nghymru ers 2005 yn 
ôl TWh. Rhwng 2005 a 2020, roedd y galw 
am nwy wedi gostwng 9.7 TWh, o 34.3 TWh 
yn 2005—28% o ostyngiad, sy’n fwy na’r 
hyn a gyflawnwyd yn Lloegr (23%) a’r Alban 
(21%) dros yr un cyfnod.  Fel y trafodwyd yn y 
bennod ar rannu sectorau, newidiadau mewn 
effeithlonrwydd gwresogi ac ynni domestig 
sy’n gyfrifol am hyn, yn ogystal â llai o alw 
diwydiannol am nwy.   Fodd bynnag, roedd 
cyfanswm y defnydd blynyddol wedi cynyddu 
0.7 TWh rhwng 2019 a 2020, gyda chynnydd 
i’w weld mewn defnydd domestig yn ogystal 
â defnydd annomestig, o bosibl o ganlyniad i’r 
cyfyngiadau a gyflwynwyd yn sgil pandemig y 
coronafeirws. 

Mae’r rhwydwaith dosbarthu nwy yn cael effaith 
sylweddol ar sut mae’r defnydd domestig o ynni 
yn amrywio ledled Cymru. Mae perthynas gref 
rhwng ardaloedd sydd â nifer isel o gartrefi 
wedi’u cysylltu â’r rhwydwaith nwy a defnyddio 
mwy o ynni na’r cyfartaledd. Ceredigion sydd 
â’r ganran isaf o gartrefi sydd wedi’u cysylltu 
â’r rhwydwaith nwy (dim ond 26% yn 2020), 
ac sy’n defnyddio fwyaf o ynni fesul pen o’r 
boblogaeth, yn bennaf oherwydd bod safonau 
effeithlonrwydd ynni yn y cartref yn is na’r 
cyfartaledd.

Gas Consump�on in Wales, 2005-2020

14 Mae nwy a ddefnyddir i gynhyrchu trydan a defnyddwyr diwydiannol mawr wedi cael eu heithrio o’r data hwn, yn 
unol â’r ffordd mae BEIS yn cyhoeddi ei ffigurau. Darllenwch yr adran ar y fethodoleg i gael rhagor o fanylion.

15 Daw’r data o ffigurau ‘Energy Consumption in the UK’, 2019

Yn 2020, Prifddinas-Ranbarth Caerdydd oedd 
yn defnyddio fwyaf o nwy (54%), sydd i’w 
ddisgwyl wrth ystyried ei bod yn cynrychioli 
49% o’r boblogaeth genedlaethol. Dim ond 
3% o’r defnydd blynyddol o nwy oedd cyfran y 
Canolbarth, gan fod y nifer sydd â chysylltiad â’r 
grid nwy yn isel yn yr ardal honno.

Mae dros 60% o gyfanswm y nwy a ddefnyddir 

yn cael ei ddefnyddio i wresogi lle. O ganlyniad 
i hynny, mae’r galw blynyddol yn amrywio’n 
fawr yn ôl tymor, a’r tywydd yw’r prif ffactor. 
Yn 2020, roedd 50% o’r defnydd blynyddol o 
nwy wedi digwydd o fewn traean o’r flwyddyn 
yn ystod misoedd y gaeaf – mis Rhagfyr (3321 
GWh), Ionawr (3263 GWh) Chwefror (3113 
GWh) a Mawrth (2,968 GWh)16.

Defnydd dyddiol o nwy yng Nghymru, 2020
Ffynhonnell y data: 12

Rhagolwg o’r Galw am Nwy

Mae’n cael ei gydnabod yn eang mai’r tywydd sy’n cael y dylanwad mwyaf ar y defnydd do-
mestig o nwy. Mae tymheredd dyddiol, cyflymder y gwynt, tymheredd effeithiol ac amrywia-
dau o dymereddau arferol tymhorol i gyd yn cael eu hystyried wrth lunio rhagolwg o’r galw 
yn y dyfodol. Mae tymheredd effeithiol yn cael ei gyfrifo drwy adio hanner tymheredd ddoe 
at hanner tymheredd heddiw; mae hyn wedi’i gynnwys i adlewyrchu ymddygiad defnyddwyr 
a’u dehongliad o’r tywydd, lle mae defnyddiwr domestig yn fwy tebygol o roi’r gwres ymlaen 
os yw’r tywydd wedi bod yn oer ers nifer o ddiwrnodau. Mae’r cyfuniad yma o dymheredd a 
newidynnau eraill yn y tywydd yn cael ei alw’n Newidyn Tywydd Cyfansawdd (CWV).

16 Mae’r data hwn yn cynrychioli’r galw blaenorol gan ddefnyddwyr y mae eu defnydd yn cael ei fesur yn ddyddiol, a 
defnyddwyr nad yw eu defnydd yn cael ei fesur yn ddyddiol, fel y cafodd ei ddarparu gan Wales and West Utilities. Mae 
nifer fach o safleoedd diwydiannol mawr wedi cael eu tynnu fel nad oes modd eu hadnabod. 

Wrth ddadansoddi cyfanswm y galw yn ôl y cyflenwad sy’n cael ei fesur yn ddyddiol ac nad yw’n 
cael ei fesur yn ddyddiol17, mae cyferbyniad yn y defnydd tymhorol o nwy rhwng y naill a’r llall. 
Mae’r defnydd o nwy sy’n cael ei fesur yn ddyddiol, sy’n cynrychioli eiddo diwydiannol mwy o faint, 
yn fwy cyson o fis i fis, gyda thua 7% o’r defnydd blynyddol yn cael ei gynrychioli ym mhob mis. 
Fodd bynnag, mae’n ddiddorol nodi bod defnydd sy’n cael ei fesur yn ddyddiol wedi gostwng yn 
gyson tua diwedd 2020. Er ei bod yn anodd gweld o’r data beth achosodd y newid hwn, efallai mai 
busnesau’n cau oherwydd pandemig y coronafeirws oedd wedi achosi hynny.  

Yn groes i hynny, mae’r galw nad yw’n cael ei fesur yn ddyddiol, sy’n cynrychioli eiddo domestig a 
masnachol i raddau helaeth, yn amrywio llawer mwy o fis i fis. Ym mis Ionawr 2020, er enghraifft, 
roedd y defnydd yn cynrychioli bron i un rhan o bump (17%) o’r defnydd blynyddol nad oedd yn 
cael ei fesur yn ddyddiol yn y flwyddyn honno. Mae hyn yn fwy na’r defnydd ar draws tri mis yr haf 
gyda’i gilydd – mis Mehefin (4%), Gorffennaf (4%) ac Awst (3%).

Dosbarthiadau Mesuryddion Nwy

Mae dosbarthiadau mesuryddion nwy yn cael eu diffinio gan y defnydd blynyddol o nwy gan 
bwynt cyflenwi. 

Yn gyffredinol, mae safleoedd lle mae’r defnydd yn cael ei fesur yn ddyddiol yn safleoedd 
lle mae’r defnydd blynyddol yn uchel iawn, fel diwydiant trwm, sydd â mesuryddion sy’n gallu 
darparu darlleniadau dyddiol. Mae safleoedd sy’n defnyddio mwy na 58.6 GWh mewn blwyd-
dyn yn gorfod cael eu mesur yn ddyddiol.

Mae safleoedd lle nad yw’r defnydd yn cael ei fesur yn ddyddiol yn safleoedd sydd â galw 
blynyddol llai, fel eiddo domestig, adeiladau masnachol neu flociau o fflatiau, ac nad oes rhaid 
iddynt ddarparu darlleniadau mesurydd yn ddyddiol. Mae galw lle nad yw’r defnydd yn cael ei 
fesur yn ddyddiol yn gallu cael ei rannu ymhellach yn ddosbarthiadau, eto wedi’u diffinio gan 
ddefnydd blynyddol: annedd ddomestig (0 MWh i 73 MWh), bloc mawr o fflatiau neu adeila-
dau masnachol (73 MWh i 732 MWh), safle masnachol mawr neu safle diwydiannol bach (mwy 
na 732 MWh).

17 Daw’r data o Chwilotwr Eitemau Data’r National Grid, o’r adran galw blaenorol fesul ardal ddosbarthu leol

Defnydd misol o nwy yng Nghymru, 2020
Ffynhonnell y data: 1

Y tymheredd yw’r prif ffactor sy’n achosi amrywiadau tymhorol yn y defnydd o nwy. 
Wrth gymharu amrywiadau misol mewn defnydd dyddiol o nwy, roedd yr ystod 
ym mis Mawrth 2018 bron i 2.5 gwaith yn fwy nag yn 2020 ar gyfer yr un mis: 
gwahaniaeth o 110 GWh rhwng y gwerthoedd dyddiol uchaf ac isaf yn 2018, o’i 
gymharu â 48 GWh yn 2020. Gellir priodoli hyn i’r tywydd oer eithafol a gafwyd ar y pryd yn y DU 
(‘the Beast from the East’), a arweiniodd at gynnydd sydyn i uchafbwynt o bron i 190 GWh yn y 
defnydd dyddiol o nwy. Fodd bynnag, mae’r galw am nwy yn amrywio llawer llai yn ystod misoedd 
yr haf, sef mis Mehefin, Gorffennaf ac Awst. Y rheswm am hynny yw bod y gwres yn tueddu i gael 
ei ddiffodd bryd hynny, sy’n golygu na fydd unrhyw amrywiad o ran y tymheredd yn effeithio ar y 
galw am nwy ar gyfer gwresogi.

Amrywiad o ran y defnydd dyddiol o nwy fesul mis yng Nghymru
Ffynhonnell y data: 12

Mae amrywiadau o fewn y diwrnod i’w gweld yn y defnydd o nwy hefyd. Er bod y defnydd yn is 
yn ystod oriau mân y bore (hanner nos tan 7 am), gellir gweld dau uchafbwynt penodol yn ystod 
y dydd. Mae’r rhain yn cyd-fynd yn fras ag uchafbwynt am 8 am i 9 am yn ystod y bore, pan 
fydd pobl yn dechrau eu diwrnod, ac uchafbwynt gyda’r nos am 5 pm i 9 pm, pan fydd pobl yn 
dychwelyd adref.   Mae’r amrywiad hwn i’w weld drwy gydol y flwyddyn, hyd yn oed yn ystod mis 
Gorffennaf pan fydd y defnydd absoliwt yn llawer is.

Defnydd o nwy o fewn y diwrnod (within-day) ym mis Ionawr yng Nghymru, 
2020
Ffynhonnell y data: 12

Trydan
Tan 2015, roedd cyfanswm y trydan a ddefnyddir yng Nghymru wedi bod yn gostwng 
yn gyson o un flwyddyn i’r llall, gan ostwng 12% o 17.6 TWh yn 2005 i 15.4 TWh 
yn 2015, yn unol â gostyngiadau tebyg yn Lloegr (10%) a’r Alban (16%) dros yr un cyfnod. Llai o 
ddefnydd annomestig ar ddiwedd degawd 2000 oedd wedi achosi hyn yn bennaf, wrth i’r defnydd 
annomestig ostwng 14% rhwng 2005 (11.9 TWh) a 2015 (10.2 TWh) yng Nghymru. Er i hyn 
sefydlogi rhwng 2016 a 2019 ar oddeutu 14.8 TWh, gyda defnydd annomestig yn parhau i fod tua 
9.9 TWh y flwyddyn, gwelwyd gostyngiad sydyn arall o fwy nag 1 TWh mewn defnydd annomestig 
yn 2020 – o bosibl o ganlyniad i’r cyfyngiadau a gyflwynwyd oherwydd pandemig y coronafeirws.

Consump�on by Region, 2020

Ar y llaw arall, roedd y defnydd domestig o 
trydan wedi bod yn gostwng yn araf ond yn 
gyson tan 2020. Roedd cyfanswm o 4.9 TWh 
o trydan wedi cael ei ddefnyddio at ddibenion 
domestig yn 2019 – 14% o ostyngiad yn y 
defnydd blynyddol ers 2005 (5.6 TWh). Fodd 
bynnag, gyda chyfyngiadau coronafeirws yn 
mynnu bod pobl yn treulio mwy o amser gartref, 
roedd y defnydd domestig wedi cynyddu 5% yn 
2020 – cynnydd bach a welwyd yn yr Alban (4%) 
ac yn Lloegr (6%) hefyd. Er hynny, gan mai dim 
ond traean o’r trydan a ddefnyddir sy’n deillio 
o ddefnydd domestig, dim ond effaith fach a 
gaiff newidiadau o’r fath ar gyfanswm y trydan 
a ddefnyddir yng Nghymru.

Yn 2020, Prifddinas-Ranbarth Caerdydd oedd 
wedi defnyddio fwyaf o trydan (42%), a dim ond 
6% o gyfanswm y defnydd blynyddol o trydan 
oedd cyfran y Canolbarth. Mae’r cyfrannau hyn 
wedi aros yn gyson ers 2005, gyda dim ond 1% 
o newid ar draws Prifddinas-Ranbarth Caerdydd 
(o 43% yn 2005 i 42% yn 2020) a Dinas-ranbarth 
Bae Abertawe (o 27% yn 2005 i 28% yn 2020). 

Ceredigion yw’r awdurdod lleol sydd â’r 
lefelau uchaf o ddefnydd domestig cymedrig. 
Ceredigion yw’r ardal awdurdod lleol sydd â’r 
nifer lleiaf o gysylltiadau nwy, sy’n golygu ei bod 
yn fwy dibynnol ar trydan i gefnogi’r galw am 
wres.

Cynhyrchu trydan yng Nghymru, 

2005-2020
Ffynhonnell y data: 2

Mae pob ardal awdurdod lleol ond un wedi 
gweld a gostyngiad yng nghyfanswm y defnydd 
o trydan ers hynny 2005, ar gyfartaledd o 21%. 
Rhwng 2005 a 2019, 16% oedd y gostyngiad 
cyfartalog – mae’n bosibl mai’r cyfyngiadau a 
gyflwynwyd yn sgil pandemig y coronafeirws 
oedd yn gyfrifol am y gostyngiad amlwg yn 
2020, gan newid y defnydd o trydan ar draws 
pob awdurdod lleol bron. Sir Benfro yw’r unig 
ardal awdurdod lleol sydd wedi gweld ei defnydd 
o trydan yn cynyddu wrth i’r awdurdod lleol, 
sy’n pwyso’n drwm ar ddiwydiant, symud oddi 
wrth danwyddau mwy traddodiadol sy’n achosi 
llygredd, fel petrolewm. 

Ceredigion yw’r awdurdod lleol sydd â’r 
lefelau uchaf o ddefnydd domestig cymedrig. 
Ceredigion yw’r ardal awdurdod lleol sydd â’r 
nifer lleiaf o gysylltiadau nwy, sy’n golygu ei bod 
yn fwy dibynnol ar trydan i gefnogi’r galw am 
wres.

Wrth ganolbwyntio ar ddata ar gyfer rhwydwaith trydan Western Power Distribution 

sy’n gwasanaethu de Cymru, gellir gweld bod proffiliau dyddiol y defnydd cyfartalog 

o trydan yn amrywio ar draws y tymhorau18. Gwelir dau uchafbwynt yn ystod y dydd 

yn nhymor yr hydref (Medi i Tachwedd), y gaeaf (Rhagfyr i Chwefror) a’r gwanwyn 

(Mawrth i Mai) sydd, yn debyg iawn i’r defnydd o nwy, yn cyd-fynd yn fras ag uchafbwynt am 8 am i 

9 am yn ystod y bore, ac uchafbwynt gyda’r nos am 5 pm i 9 pm. Yn ystod misoedd yr haf (Mehefin 

i Awst), mae’r uchafbwynt yma gyda’r nos yn llai amlwg, yn enwedig ar ddydd Sadwrn a dydd Sul.

Y galw cyfartalog fesul hanner awr am trydan, yn ôl diwrnod a thymor yn 

ardal drwyddedu de Cymru, 2021 

Ffynhonnell y data: 14

Mae hyn yn awgrymu bod y defnydd o trydan yn amrywio rhywfaint yn ôl y tymor. Er enghraifft, 

mae’r defnydd mwyaf fesul hanner awr yn ystod tymor y gaeaf bron 300 MW yn uwch na’r hyn a 

welir yn ystod tymor yr haf (1657 MW o’i gymharu â 1384 MW). Gellid priodoli hyn i gynnydd yn y 

galw am oleuadau a theclynnau yn y gaeaf, wrth i bobl dreulio mwy o amser dan do.

Fodd bynnag, mae cyfran lawer llai o’r galw am trydan yn cael ei defnyddio i wresogi lle, sy’n golygu 

bod llai o amrywiadau tymhorol ar lefel flynyddol nag a welir yn y defnydd o nwy. Ar gyfartaledd ar 

draws Prydain, mae 9% o gartrefi yn dibynnu ar trydan i wresogi; yn ardal drwyddedu De Cymru 

mae’r ffigur hwnnw hyd yn oed yn llai, sef 5%19.

18 Mae’r data hwn yn cynrychioli’r galw hanesyddol fel y daw o Raglen Crynodeb Data Byw Western Power Distribution

19 Ar sail dadansoddiad strategaeth ranbarthol a wnaed gan Regen 

Wrth gymharu amrywiadau misol yn y galw fesul pum munud am trydan, gellir gweld 

rhywfaint o amrywiadau tymhorol. Yr ystod gyfartalog rhwng y galw mwyaf a’r galw 

lleiaf yn ystod misoedd Tachwedd, Rhagfyr, Ionawr a Chwefror oedd 965MW.  Ar 

gyfer misoedd yr haf, rhwng mis Mai a mis Awst, mae’r amrywiad hwn 235 MW yn 

llai, gydag ystod gyfartalog o 730 MW.

Cyfanswm y defnydd dyddiol o trydan yn ardal drwyddedu de Cymru, 2021 

Ffynhonnell y data: 14

Amrywiad yn y galw fesul pum munud am trydan, yn ôl mis yn ardal 

drwyddedu de Cymru, 2021
Ffynhonnell y data: 14

Rhwydwaith Gwres Caerdydd a’r Cylch

Yn ystod mis Awst 2020, cadarnhawyd cyllid 
ar gyfer rhwydwaith gwres rhanbarthol yng 
Nghaerdydd20. Bydd hyn yn gwella effeithlon-
rwydd carbon sustemau gwresogi nifer o 
adeiladau mawr a datblygiadau newydd yn y 
ddinas drwy eu cysylltu â ffynhonnell ganolog 
o wres drwy bibellau o dan ddaear wedi’u 
hinsiwleiddio. Bydd y gwres yn dod o Trident 
Park, cyfleuster adfer ynni ym Mae Caerdy-
dd sydd ar hyn o bryd yn ailgyfeirio oddeutu 
350,000 tunnell o wastraff na ellir ei ailgylchu 
o safleoedd tirlenwi.

TMae rhwydwaith gwres Caerdydd wedi derbyn £8.6 miliwn gan Lywodraeth Cymru hyd yn 
hyn, yn ogystal â £6 miliwn gan Lywodraeth y DU. Mae hyn wedi galluogi cam un y prosiect 
sef dechrau adeiladu, gyda’r adeiladau cyntaf yn debygol o gysylltu yn 2023. Mae’r rhain yn 
cynnwys adeilad Y Senedd, Canolfan Mileniwm Cymru a Neuadd y Sir21. 

Mae sgyrsiau eisoes wedi’u cynnal gyda chwsmeriaid newydd posib ar hyd llwybr cam un, a’r 
uchelgais i gyrraedd ail gam y rhwydwaith gwres yn cael ei sefydlu ar hyn o bryd. Cyfanswm te-
bygol buddsoddiad y prosiect yw £26.5 miliwn. Un o fanteision allweddol y rhwydwaith gwres 
yw mai ychydig iawn o garbon sydd yn y stêm o Trident Park a ddefnyddir i gludo gwres i’r rh-
wydwaith, oherwydd bod yr ynni eisoes wedi cael ei ddefnyddio i gynhyrchu trydan mewn rhan 
arall o’r orsaf. Amcangyfrifir y bydd y rhai sydd wedi cysylltu yn arbed 5% o’u bil ynni blynyddol 
ac y bydd yn lleihau eu hallyriadau gwres hyd at 80% o’i gymharu â gwres nwy traddodiadol, 
a gymaint â 60% o’i gymharu â ffynonellau gwresogi eraill fel pympiau gwres ffynhonnell aer.

Mae’r rhwydwaith gwres yn cael ei reoli ac ym mherchnogaeth Rhwydwaith Gwres Caerdydd 
Cyfyngedig sydd ym mherchnogaeth Cyngor Caerdydd. Bydd y prosiect hwn yn cynorthwyo 
Caerdydd i  gyrraedd y targed sero net 2030 gydag arbediad blynyddol posib o 5,600 tunnell.

20 Viridor, 2020  www.viridor.co.uk/who-we-are/latest-news/2020-news/funding-cardiffs-district-heating-network/

21 Wales Online, 2021  www.walesonline.co.uk/news/wales-news/huge-gas-boilers-set-built-20342610

Credyd am y llun: 

Sustainable Energy

https://www.viridor.co.uk/who-we-are/latest-news/2020-news/funding-cardiffs-district-heating-network
https://www.walesonline.co.uk/news/wales-news/huge-gas-boilers-set-built-20342610

Roedd Dinas-Ranbarth Bae Abertawe yn cynrychioli bron i draean o’r ynni a 

ddefnyddiwyd yng Nghymru yn 2019, oherwydd yr ardaloedd diwydiannol 

mawr yng Nghastell-nedd Port Talbot a Sir Benfro� Yn groes i hynny, dim ond 

6% oedd cyfran y Canolbarth o gyfanswm yr ynni a ddefnyddiwyd yn 2019, 

sy’n cynrychioli ardaloedd awdurdodau lleol Powys a Cheredigion sy’n fwy 

gwledig eu natur� 

Defnydd o ynni fesul ardal awdurdod lleol, 2019
Ffynhonnell y data: 1

Ers 2005, mae cyfanswm yr ynni a ddefnyddir 
wedi gostwng ym mhob rhanbarth. Fodd 
bynnag, mae’r gostyngiadau mwyaf i’w gweld 
yn Ninas-Ranbarth Bae Abertawe a Phrifddinas-
Ranbarth Caerdydd, ac mae’r naill a’r llall wedi 
gweld gostyngiad absoliwt blynyddol o fwy na 7 
TWh. Mae hyn yn cynrychioli 20% o ostyngiad 
yn yr ynni a ddefnyddir yn Ninas-Ranbarth 
Bae Abertawe, a 18% ym Prifddinas-Ranbarth 
Caerdydd.

Tlodi tanwydd yng Nghymru 

Mae Llywodraeth Cymru’n diffinio tlodi tanwydd os yw mwy na 10% o incwm llawn yr aelwyd 
yn cael ei roi tuag at dalu a chynnal trefn foddhaol o wresogi22. Yn ôl y diffiniad hwn, ac yn ôl 
cyfres ymchwil Llywodraeth Cymru sy’n archwilio tlodi tanwydd yng Nghymru, roedd 155,000 
o aelwydydd Cymru yn byw mewn tlodi tanwydd ers 2018. Gellir dod o hyd i’r adroddiadau 
diweddaraf yn y gyfres yma: 

• Amcangyfrifon tlodi tanwydd Cymru 2018

• Amcangyfrifon tlodi tanwydd ardal leol: Ebrill 2017 i Fawrth 2018

Darganfuwyd mewn astudiaeth tai gan Y Swyddfa Ystadegau Gwladol23 yn 2022 fod 25% o 
stoc tai Cymru yn dyddio yn ôl cyn 1900 – y gyfran fwyaf yn y DU – ac roedd 63% wedi sgorio 
D neu yn is o ran sgôr Tystysgrif Perfformiad Ynni. Yn ogystal â hyn, mae Cyngor ar Bopeth24 yn 
datgan bod cyfnodau clo Covid-19 yn ystod 2020 wedi gwthio 66,000 o aelwydydd i fod ar ei 
hôl hi o ran talu eu biliau ynni, wrth i incymau leihau a defnydd ynni gynyddu gan fod pobl yn 
treulio mwy o amser yn eu cartrefi. Cynyddodd prisiau trydan cyfanwerthu yn y DU yn 2021, 
o ganlyniad i 500% o gynnydd yng nghost nwy yn Ewrop, gan gyfrannu ymhellach at gostau 
uwch. Mewn ymateb i’r prisiau cyfanwerthu uchel hyn, cyhoeddodd Ofgem y byddai’r cap pris 
yn cynyddu 54% ar Ebrill y 1af 2022. Mae’n debygol y caiff hyn effaith eithafol ar bob aelwyd, 
ond yn benodol y rhai sydd eisoes mewn tlodi tanwydd.

22 llyfrgell Ty’r Cyffredin  www.researchbriefings.files.parliament.uk/documents/CBP-8730/CBP-8730.pdf

23 Y Swyddfa Ystadegau Gwladol  www.ons.gov.uk/peoplepopulationandcommunity/housing/articles/ageoftheproper-
tyisthebiggestsinglefactorinenergyefficiencyofhomes/2021-11-01

24 Cyngor ar Bopeth  www.citizensadvice.org.uk/Global/CitizensAdvice/Wales/Energy%20briefing%20v1%20(1).pdf

https://llyw.cymru/amcangyfrifon-tlodi-tanwydd-ar-gyfer-cymru-2018
https://llyw.cymru/amcangyfrifon-tlodi-tanwydd-ardaloedd-lleol-ebrill-2017-i-fawrth-2018
https://researchbriefings.files.parliament.uk/documents/CBP-8730/CBP-8730.pdf
https://www.ons.gov.uk/peoplepopulationandcommunity/housing/articles/ageofthepropertyisthebiggestsinglefactorinenergyefficiencyofhomes/2021-11-01
https://www.ons.gov.uk/peoplepopulationandcommunity/housing/articles/ageofthepropertyisthebiggestsinglefactorinenergyefficiencyofhomes/2021-11-01
https://www.citizensadvice.org.uk/Global/CitizensAdvice/Wales/Energy%20briefing%20v1%20(1).pdf

Defnydd o ynni fesul ardal awdurdod lleol
O ran y defnydd domestig o danwydd yng Nghymru (ac eithrio trafnidiaeth), nwy yw’r tanwydd a 
ddefnyddir fwyaf ym mhob ardal awdurdod lleol bron – Ynys Môn a Cheredigion yw’r eithriadau 
mwyaf amlwg. 

Defnydd domestig o ynni fesul rhanbarth ac ardal awdurdod lleol yng 

Nghymru, 2019 

Ffynhonnell y data: 1

 

0 0.5 1 1.5 2 2.5

Powys

Ceredigion

Flintshire

Gwynedd

Wrexham

Conwy

Sir Ddinbych

Ynys Môn

Caerdydd

Rhondda Cynon Taf

Caerf�li

Pen-y-bont ar Ogwr

Casnewydd

Bro Morgannwg

Sir Fynwy

Torfaen

Blaenau Gwent

Merthyr Tudful

Abertawe 

Sir Gaerfyrddin

Castell-nedd
Port Talbot

Sir Benfro

C
an

ol
ba

rt
h

C
ym

ru
G

og
le

dd
 C

ym
ru

Pr
ifd

di
na

s-
Ra

nb
ar

th
 C

ae
rd

yd
d

D
in

as
 B

ae
A

be
rt

aw
e

Bio-ynni a Gwastraff Glo Trydan Nwy Tanwyddau wedi’u
Gweithgynhyrchu

Petrolewm

Defnydd Blynyddol o Ynni (TWh/�wyddyn)



29 Defnydd o Ynni yng Nghymru | Ail Rifyn

Yn 2019 roedd y defnydd annomestig o danwydd yng Nghymru yn amrywio o 0.4 TWh ym Merthyr 

Tudful i ychydig o dan 11 TWh yn Sir Benfro, gyda 66% yn gynhyrchion petrolewm yn Sir Benfro. 

Mae’n debygol bod defnydd sylweddol Sir Benfro o gynhyrchion petrolewm yn deillio o weithgarwch 

diwydiannol y terfynfeydd, y porthladd a’r burfa olew a nwy naturiol hylifol. Fodd bynnag, mae Sir 

Benfro wedi gweld cyfanswm yr ynni mae’n ei ddefnyddio yn gostwng 30% ers 2005, gyda 91% 

o’r gostyngiad hwnnw (5 TWh) yn deillio o ddefnyddio llai o betrolewm.  

Defnydd annomestig o ynni fesul rhanbarth ac ardal awdurdod lleol yng 

Nghymru, 2019 

Ffynhonnell y data: 1

Hydrogen yng Nghymru 

Mae cynhyrchu a defnyddio hydrogen carbon isel yn ehangach yn sector sy’n datblygu ac mae 

wedi cynyddu momentwm yn ystod y blynyddoedd diwethaf. Mae hyn o ganlyniad i’w gapasiti 

i ysgogi i ddatgarboneiddio’r sectorau sy’n ‘anodd i ddatgarboneiddio’ yn draddodiadol megis 

y diwydiant trwm a thrafnidiaeth. Mae gan hydrogen hefyd y potensial i ddadleoli nwy naturiol 

mewn systemau gwresogi neu ei ddefnyddio fel ffordd o storio trydan adnewyddadwy.

Mae hydrogen yn gludydd ynni y gellir ei ddefnyddio i storio, symud a darparu ynni ar gyfer 

nifer o sectorau, ond gan fod angen ynni arno i’w gynhyrchu, gellir edrych ar y broses hydrogen 

fel proses sy’n rhan o’r cyflenwad a’r galw am ynni. Gellir ei gynhyrchu mewn sawl ffordd:

• Hydrogen ‘llwyd’ –trwy ddiwygio stêm nwy naturiol

• Hydrogen ‘glas’ – caiff ei gynhyrchu yn yr un modd â Hydrogen ‘llwyd’, ond mae’r carbon 

deuocsid sy’n cael ei allyrru o’r broses yn cael ei ddal yn hytrach na’i ryddhau

• Hydrogen ‘gwyrdd’ – caiff ei gynhyrchu trwy electrolysis dŵr, sydd ddim yn cynhyrchu CO2, 

ond mae’n bosib nad yw’n gwbl sero carbon, yn dibynnu ar ffynhonnell y trydan

Mae ansicrwydd ynglŷn â lle hydrogen yn yr economi ac i ba raddau y bydd yn cyfrannu tuag 

at ddatblygiad cymdeithas sero net, oherwydd ei fod yn dechnoleg sy’n datblygu. Mae dadan-

soddiad Regen o gadwyn gwerth hydrogen yn dangos bod marchnadoedd fel trafnidiaeth a di-

wydiant yn cynrychioli defnydd gwerth uwch o hydrogen o’i gymharu â’i ddefnydd fel tanwydd 

gwresogi neu i gynhyrchu trydan25.

Mae Llywodraeth Cymru wedi ymrwymo i archwilio’r rôl y gall hydrogen ei chwarae yng Nghym-

ru yn y tymor hir, ar draws y sectorau trafnidiaeth, diwydiant, gwresogi ac yn ehangach o ran 

cynhyrchu a defnyddio ynni. Yn Cymru Sero Net - Cyllideb Garbon 2, cyhoeddodd Llywodraeth 

Cymru ei bwriad i ddatblygu o leiaf un safle cynhyrchu hydrogen adnewyddadwy maint 10+ 

MW erbyn 2023 – 24, yn ogystal â chefnogi prosiectau lleol a dulliau seiliedig ar leoliad, ac 

ymgysylltu gyda mentrau hydrogen eraill am gyfleoedd o ran boeleri / pympiau gwres hybrid ar 

gyfer hydrogen. Ymhellach, yn 2020 galwodd ymgynghoriad Llywodraeth Cymru, Datblygu’r 

sector ynni hydrogen yng Nghymru, am ymatebion i Lwybr Hydrogen Cymru arfaethedig, gan 

adeiladu ar yr adroddiad sylfaenol Datblygiad Hydrogen yng Nghymru26. Mae’r Llwybr Hydro-

gen yn cynnwys deg prif amcan sydd yn ceisio ychwanegu momentwm i’r sector hydrogen yng 

Nghymru a rhoi sylfaen ar gyfer uwchraddio ac adnewyddu masnachol o ddiwedd y 2020au.

Disgwylir y bydd canlyniadau’r ymgynghoriad yn cael eu cyhoeddi yng ngwanwyn 2022.

25 Regen, 2021  www.regen.co.uk/building-the-hydrogen-value-chain/

26 Llywodraeth Cymru, 2020  www.gov.wales/sites/default/files/consultations/2021-01/baselining-report-hydrogen-de-
velopment-in-wales.pdf

https://www.regen.co.uk/building-the-hydrogen-value-chain/
https://gov.wales/sites/default/files/consultations/2021-01/baselining-report-hydrogen-development-i
https://gov.wales/sites/default/files/consultations/2021-01/baselining-report-hydrogen-development-i

Riversimple 

Mae Riversimple yn gwmni gweithgynhyrchu 

cerbydau trydan celloedd tanwydd hydrogen. 

Mae’r cwmni wedi’i leoli yn Llandrindod27. Se-

fydlwyd y cwmni yn 2001 a datblygodd gar 

cell tanwydd hydrogen â lle i ddau ynddo - 

sef y Rasa. Mae hefyd yn cynhyrchu cerbydau 

prototeip ar gyfer treialon cwsmeriaid ar hyn 

o bryd, gyda chefnogaeth gan y Swyddfa ar 

gyfer Cerbydau Allyriadau Sero fel rhan o’r 

rhaglen HTP (Trafnidiaeth Hydrogen). 

Mae gan y Rasa botensial i leihau allyriadau nwyon tŷ gwydr a gwella ansawdd aer ar draws 

trefi a dinasoedd Cymru, yn dibynnu ar y dull o gynhyrchu’r hydrogen. Mae cynllun busnes 

Riversimple wedi seilio ar gynnig ceir ar sail gwasanaeth hollgynhwysol, lle mae cwsmeriaid yn 

talu ffi fisol a thâl isel fesul milltir28. Mae Riversimple yn bwriadu dechrau gweithgynhyrchu’r 

Rasa yn fasnachol yn 2025, a cherbyd nwyddau ysgafn yn 2026. Byddai pob ffatri yn creu tua 

220 swydd, gan gynhyrchu 5,000 cerbyd yn flynyddol, yn ogystal â swyddi anuniongyrchol y 

gadwyn gyflenwi. 

Yn ogystal â gweithgynhyrchu eu car hydrogen, yn 2021 lansiodd Riversimple y Chwyldro Cyl-

chol – Canolfan Arloesedd Economi Cylchol i Gymru29. Wedi ei ddylunio a’i ddarparu ar y cyd 

â Phrifysgol Abertawe a Phrifysgol Caerwysg, y Chwyldro Cylchol fydd y ganolfan gyntaf dan 

arweiniad busnesau yn y DU fydd yn canolbwyntio ar feddwl cylchol. Bydd y Chwyldro Cylchol 

wedi ei leoli mewn canolfan benodol ym Mhencadlys Riversimple yn Llandrindod. Bydd yn dar-

paru rhaglen allgymorth i fusnesau Gorllewin Cymru a’r Cymoedd sy’n awyddus i ymgysylltu 

gyda chynnyrch, gwasanaethau a modelau busnes sy’n fwy cynaliadwy.

Credyd am y llun: Riversimple

27 The Engineer, 2020  www.theengineer.co.uk/siemens-riversimple-rasa-manuacturing-volume-production/

28 Llywodraeth Cymru, 2020  www.gov.wales/sites/default/files/consultations/2021-01/baselining-report-hydrogen-de-
velopment-in-wales.pdf

29 Riversimple, 2021  www.riversimple.com/wp-content/uploads/2021/02/Circular-Revolution-Press-Release-Final.Eng-
lish.pdf

https://www.theengineer.co.uk/siemens-riversimple-rasa-manuacturing-volume-production/ 
https://gov.wales/sites/default/files/consultations/2021-01/baselining-report-hydrogen-development-i
https://gov.wales/sites/default/files/consultations/2021-01/baselining-report-hydrogen-development-i
https://www.riversimple.com/wp-content/uploads/2021/02/Circular-Revolution-Press-Release-Final.English.pdf
https://www.riversimple.com/wp-content/uploads/2021/02/Circular-Revolution-Press-Release-Final.English.pdf

Comisiynwyd Regen gan Lywodraeth Cymru i gasglu a dadansoddi data am y 

defnydd o ynni yng Nghymru, yn unol â’r sectorau sydd wedi cael eu diffinio 

yn adroddiad Cymru Sero Net - Cyllideb Garbon 2 (2021 i 2025)� 

Roedd adroddiad Cymru Sero Net - Cyllideb Garbon 2 (2021 i 2025) yn rhannu’r allyriadau nwyon 

tŷ gwydr yng Nghymru yn wyth sector:

• Sector defnyddio tir, newid defnydd tir a choedwigaeth

• Cynhyrchu trydan a gwres

• Diwydiant a busnes

• Adeiladau preswyl

• Amaethyddiaeth

• Rheoli gwastraff 

• Trafnidiaeth

Mae hyn yn cyd-fynd yn fras â’r diffiniadau o’r sectorau a ddefnyddiwyd yn y data a ddadansoddwyd 

(BEIS).

Yn unol â’r methodolegau a fabwysiadwyd gan lawer o sefydliadau’r llywodraeth, nid oes rhai 

ffynonellau ynni wedi’u cynnwys yn y dadansoddiad sy’n sail i’r adroddiad hwn. Effaith yr eithriadau 

hyn yw nad yw’r defnydd gwirioneddol o ynni yng Nghymru yn cael ei gofnodi’n llawn, ac mae’n 

anodd mesur hynny:

1. Nwy a ddefnyddir i gynhyrchu ynni: Nid yw setiau data Llywodraeth y DU ar y defnydd o 

danwydd yn cynnwys y nwy a ddefnyddir gan orsafoedd ynni i gynhyrchu trydan, gan fod y 

trydan ei hun yn cael ei drin fel tanwydd.

2. Nwy a ddefnyddir gan weithfeydd diwydiannol mawr: Mae’r galw am nwy gan rai o’r 

defnyddwyr ynni mwyaf yng Nghymru wedi cael ei eithrio o’r data yn yr adroddiad hwn oherwydd 

byddai’n ddadlennol eu cynnwys, ond mae’n debygol bod allyriadau’r safleoedd hyn wedi’u 

cynnwys yng Nghynllun Masnachu Allyriadau’r UK (UK ETS).

3. Trafnidiaeth a Hedfanaeth: Yn unol â methodoleg BEIS, nid yw hedfanaeth, morgludiant na 

thrydan ar gyfer trenau a cheir wedi’u cynnwys yn y setiau data hyn, oherwydd nad oes modd 

neilltuo’r ynni a ddefnyddir ar lefel leol na rhanbarthol.

Rhagdybiaethau a chyfeiriadau 

Rhagdybiaeth Ffynhonnell

Sector defnyddio 
tir, newid defnydd 
tir a choedwigaeth

Gan fod sector defnyddio tir, newid defnydd tir a choedwigaeth Cymru 
Sero Net - Cyllideb Garbon 2 yn cynnwys allyriadau carbon a’r dalfeydd 
sy’n gysylltiedig â defnydd tir, ychydig iawn o ddefnydd ynni sy’n 
gysylltiedig â’r sector hwn. Felly, cafodd ei eithrio o’r astudiaeth hon.

Sector (cynhyrchu) 
ynni

Nid yw data BEIS ar y defnydd o nwy yn cynnwys nwy a ddefnyddir i 
gynhyrchu ynni, gan fod y gorsafoedd ynni hynny’n cynhyrchu trydan fel 
‘prif’ danwydd arall. Mae’r sector cynhyrchu ynni drwyddo draw hefyd 
wedi cael ei eithrio am y rheswm yma.

Amcangyfrif o’r 
ynni ym mhob un 
o sectorau Cymru 
Sero Net - Cyllideb 
Garbon 2

Cafodd arddwysedd ynni categorïau swyddi yn y DU ei werthuso a’i 
gymhwyso i swyddi yng Nghymru ar lefel Awdurdod Lleol, er mwyn 
amcangyfrif y rhaniad ynni cyfrannol ar draws sector ‘Diwydiant a 
Masnachol’ BEIS. Yna cafodd y rhaniad ynni cyfrannol fesul sector ei 
gymhwyso i ddata BEIS ar ddefnydd ynni Awdurdodau Lleol, i weld 
cyfanswm y galw am ynni ar gyfer defnydd Domestig, Masnachol, 
Diwydiant, Amaethyddiaeth a Thrafnidiaeth.

Ystadegau 
cenedlaethol 
allyriadau 
carbon deuocsid 
llywodraeth leol a 
rhanbarthol y DU: 
2005 i 2009

Mae Yr Adran Busnes, Ynni a Strategaeth Ddiwydiannol (BEIS) wedi 
cyhoeddi Ystadegau cenedlaethol ar allyriadau carbon deuocsid 
llywodraeth leol a rhanbarthol y DU. Mae’n cyfuno data o Restr Nwyon 
Tŷ Gwydr gyda data o nifer o ffynonellau eraill, gan gynnwys ystadegau 
defnydd ynni lleol, er mwyn cynhyrchu set gyson, genedlaethol o 
amcangyfrifon allyriadau carbon deuocsid gyda defnydd ynni fesul 
sector. Mae hyn yn eithrio ffynonellau eraill o allyriadau megis allyriadau 
methan a nwyon wedi’u fflworeiddio. Mae’r set ddata yn yr adroddiad 
hwn yn cynnwys amcangyfrif allyriadau o osodiadau diwydiannol mawr 
sydd wedi’u heithrio o setiau data eraill er mwyn cadw cyfrinachedd.

Amcangyfrif 
Regen o ddefnydd 
terfynol o ynni 
at ddibenion 
domestig yng 
Nghymru (gwres, 
a thrydan ddim ar 
gyfer gwres)

Mae rhaniadau’r defnydd o danwydd gwresogi wedi cael eu graddio 
gan ddefnyddio data BEIS, ac maent yn seiliedig ar y rhagdybiaeth bod 
pob defnydd domestig o nwy yn ymwneud â gwres neu ddŵr poeth neu 
goginio. Mae’r cyfrannau gwresogi trydan at ddefnydd domestig wedi 
cael eu hamcangyfrif ar sail dadansoddiad blaenorol.

Rhagdybiaeth Ffynhonnell

Amcangyfrif 
o ddefnydd 
terfynol o ynni 
at ddibenion 
annomestig yng 
Nghymru

Defnyddiwyd ffigurau o dablau defnydd terfynol ECUK, ynghyd â chyfran 
y galw am ynni at ddibenion masnachol a diwydiannol yng Nghymru, er 
mwyn amcangyfrif rhaniad cyfrannol y defnydd annomestig o nwy a 
thrydan rhwng gwres a phŵer. Tybiwyd bod y gwres a ddarperir gan y 
tanwyddau eraill sy’n weddill yn seiliedig ar y math o danwydd.

Trafnidiaeth Nid yw data Trafnidiaeth Ffyrdd yn cynnwys trydan na nwy petrolewm 
hylifedig.

Defnydd terfynol 
o ynni 

Mae rhaniadau sectorau rhwng defnydd terfynol o ynni a defnydd o ynni 
wedi cael eu creu gan ddefnyddio data ar ddefnydd cyffredinol y DU o 
ynni fel procsi ar gyfer arddwysedd ynni swyddi a defnydd terfynol o 
ynni mewn perthynas â gwres domestig a gwres annomestig. Mae data 
BEIS ar y defnydd o ynni wedi cael ei gyfrifo fesul awdurdod lleol, ac felly 
nid yw’n cynnwys defnydd heb ei ddyrannu er cysondeb (amcangyfrifir 
bod y defnydd heb ei ddyrannu yn cynrychioli <0.2% o gyfanswm y 
defnydd).

Data WWU Nid yw’n cynnwys safleoedd mawr lle mae’r defnydd yn cael ei fesur yn 
ddyddiol, fel nad oes modd eu hadnabod.

50 watts

1,000,000 watts (1 MW)

20 hours 

1,000 Wh or 1 kWh
(of demand)

1,000,000 Wh or 1 MWh
(of generation)

1 hour

x

x =

=

Power (capacity) x =Time
Energy 
(e.g. demand and generation)

Nodyn ar bŵer ac ynni

Unedau a diffiniadau

Trefn Maint Esboniad

W 1 wat = 1 wat

kW 1,000 wat = 1 cilowat

MW 1,000,000 wat = 1 megawat

GW 1,000,000,000 wat = 1 gigawat

TW 1,000,000,000,000 wat = 1 terawat

Nodiadau a diffiniadau

1. Ystadegau isgenedlaethol 2019 BEIS ar gyfanswm y defnydd terfynol o ynni (diweddaraf) 

2. Ystadegau isgenedlaethol 2020 BEIS ar y defnydd o trydan (diweddaraf) 

3. Ystadegau isgenedlaethol 2020 BEIS ar y defnydd o nwy (diweddaraf) 

4. Amcangyfrifon isgenedlaethol 2020 BEIS o eiddo sydd heb gysylltiad â’r rhwydwaith nwy 
(diweddaraf)

5. Tablau isgenedlaethol 2019 BEIS ar y defnydd o danwydd ar gyfer trafnidiaeth ffyrdd (diweddaraf)

6. StatsCymru – Cyflogaeth yn y gweithle yn ôl diwydiant ac ardal, 2019 (y DU a Chymru) 

7. ONS – Defnydd o ynni fesul diwydiant, ffynhonnell a thanwydd, 1990 i 2019 

8. ONS – Defnydd o ynni fesul sector yn y Deyrnas Unedig, 1990 i 2019 

9. Nomis – Ystadgau’r Farchnad Lafur - swyddi gweithluoedd fesul diwydiant (SIC 2007) 

10. Adnoddau a dadansoddiad mewnol Regen o brosiectau blaenorol a oedd yn ymwneud â 
rhaniadau technoleg gwresogi. 

11. Defnydd o Ynni yn y Deyrnas Unedig (ECUK), Tablau defnydd terfynol, 2019 

12. Galw blaenorol gwirioneddol am nwy, fel y darparwyd gan Wales and West Utilities (WWU), 
2020

13. National Grid – galw blaenorol gwirioneddol yn yr ardal ddosbarthu leol, Chwilotwr Eitemau 
Data, 2017-2020

14. Galw blaenorol gwirioneddol am trydan, fel y darparwyd gan Western Power Distribution, 2021

15. Yr Adran Drafnidiaeth, Tabl Ystadegau Trwyddedu Cerbydau VEH0131, Ionawr 2022

